
Аннотация к рабочей программе воспитателя по обучению татарскому языку 

 

“Татарстан Республикасы халыклары телләре турында” Татарстан Республикасы 

Законында һәм “Татарстан Республикасында башка телләрне саклау, өйрәнү һәм үстерү 

буенча Татарстан Республикасы дәүләт программасы”нда мәктәпкәчә милли белем бирү 

өчен кирәкле шартлар булдыру каралган.  

Татарстан Республикасы Министрлар Кабинеты карары нигезендә кабул ителгән 

2010 – 2015 елларда мәгарифне үстерү стратегиясендә (30.12.2010, №1174) – мәктәпкәчә 

тәрбия һәм белем бирү учреждениеләре өчен рус телле балаларны татарча сөйләшергә 

өйрәтү программасы, укыту-методик комплектлары (УМК) төзү бурычы куелды. 

Балалар бакчасында рус телле балаларны татарча сөйләшергә өйрәтү программасы 

(алга таба программа) “Мәктәпкәчә төп гомуми белем бирү программасы структурасына 

Федераль дәүләт таләпләре”нә (РФ Мәгариф һәм фән министрлыгының 23.11.2009 елда 

655 нче карары) нигезләнеп төзелде. 

Программа 4 яшьтән 7 яшькә кадәр булган рус телле балаларның татарча 

аралашырга өйрәтү эшчәнлекләрен үз эченә ала. Программа мәктәпкәчә яшьтәге баланың 

үсеш закончалыкларына, шәхси һәм эшлекле якын килү турындагы фундаменталь 

тикшеренүләргә, тел өйрәтү процессында методик стандарт итеп кабул ителгән 

коммуникатив технология принципларына, сөйләм барлыкка килү концепциясенә (Л. С. 

Выготский, В. В. Давыдов, Е. И. Пассов, П. Я. Гальперин), гамәли эшкәртмәләр һәм 

методик киңәшләргә, мәктәпкәчә мәгариф системасы эшчәнлеген ачыклаучы норматив 

хокукый актлар, нигезләмәләренә көйләнгән. 

Эш программасы өч бүлектән (максатчанлык, эчтәлекле, оештыру) тора, белем бирү 

өлкәләре буенча куелган бурычларны күздә тота. Эш программасы шушы законнарга туры 

китереп эшкәртелгән. 

З.М.Зарипованың “Татарча сөйләшәбез”. Казан: Татарстан Республикасы 

“Хәтер”нәшр., 2012ел,  дип аталган методик комплекты балалар бакчасында эшләүче 

тәрбиячеләргә кулланма буларак тәкъдим ителә. Комплектка, балаларның яшь 

үзенчәлекләренә карап, методик кулланма, күрсәтмә һәм таратма әсбаплар, аудио- һәм 

видеоматериаллар, балалар өчен эш дәфтәрләре туплап бирелде. Методик комплектлар өч 

яшь төркеме (уртанчылар, зурлар, мәктәпкә әзерлек төркемнәре) өчен әзерләнде һәм 

аларның барысы да “Татарча сөйләшәбез” дип исемләнә. Бүгенге социолингвистик 

ситуациядә һәм гомуми белем бирүнең федераль дәүләт стандартлары  тормышка ашу 

кысаларында рус телле балаларны татарча сөйләшергә өйрәтү буенча яңа укыту-методик 

кулланмалар эшләү зарурлыгы килеп басты. 

Рус телле балаларга татар теле өйрәтү максаты киңкырлы һәм ул берничә аспекттан  

тора: танып белү, үстерү, тәрбия, белем бирү. 

Балаларның татар теле буенча лексик, грамматик күнекмәләре филологик белемнәр 

суммасы дәрәҗәсендә генә калмыйча, ә сөйләм эшчәнлегенең барлык төрләрендә дә 

аралашуда кулланырлык дәрәҗәгә җитүе зарур. Ягъни, балалар, нинди дә булса сүзне, я 

грамматик категорияне тану, аеру, аңлау, тәрҗемә итү дәрәҗәсендә генә түгел, аларны 

аралашу максатында мөстәкыйль кулланырлык дәрәҗәдә өйрәнергә тиешләр. Шул 

вакытта гына татар телен дәүләт теле буларак өйрәнү бурычы үтәлә. 

Программаның  максаты – рус телле балаларда татар теленә карата кызыксыну 

уяту, төрле уеннар, информацион-комуникатив технологияләр аша узара аралашу 

күнекмәләре булдыру. 

Бурычлары: 
1. Сөйләмне аралашу чарасы буларак камилләштерү, файдалана белү 

күнекмәләренә өйрәтү. 



2. Мөстәкыйль фикер йөртергә, җавап бирергә күнектерү, балада үзенең сөйләме 

белән кызыксыну һәм сизгерлек уяту. 

3. Сөйләм әдәбе (сорау, гозер, мөрәҗәгать итү, рәхмәт белдерү, исәнләшү, саубуллашу) 

кагыйдәләрен камилләштерү. 

 Темалар бер-берсенә бәйләнешле итеп, балаларның яшь үзенчәлекләрен искә алып 

сайланды. Белем бирү эшчәнлекләренең темасы катлауландырылып, кабатлана бара, алар 

баланың сөйләм телен камилләштерү максатын күздә тотып төзелде.  

Уртанчылар төркеме (4-5 яшь).  

“Минем өем” проекты. 

Лексик минимум – якынча 62 сүз. 

“Минем өем” проекты темалары (“Гаилә”,“Ашамлыклар”,“Уенчыклар”,“Саннар”) буенча 

бирелгән лексиканы төрле ситуацияләрдә ишетеп аңлап куллана белергә өйрәтү, сөйләм 

күнекмәләрен булдыру. 

Аларның тирә-юнь күзаллавын киңәйтә бару, югарыда күрсәтелгән темага караган сүзләр 

хисабына балаларның сүз байлыгын арттыру өстендә эшләү, аларда татар телендә 

сөйләшә башлау теләге уяту. 

Актив үзләштерүләренә ирешү өчен әйбер исемнәренең мәгънәсен аңлату һәм аларны 

дөрес әйтү күнегүләре эшләү. Иң якын кешеләр  (әти, әни, бабай, әби, малай, кыз), 

яраткан уенчыклар (туп, машина, курчак, эт, песи куян, аю), ашамлыклар  (алма, ипи, 

сөт, чәй) һәмсаннар (бер, ике, өч, дүрт, биш) хисабына сүзлекне баету һәм активлаштыру. 

Өйрәнгән сүзләрне аерым, күмәк, тәрбияче ярдәмендә кабатлый белү күнекмәләрен 

булдыру. Алма бир. Мә, алма. 

Бу кем? Бу нәрсә? сорауларын аңлап җавап бирергә өйрәтү.  

-Бу кем? – Бу әти. 

-Бу нәрсә? – Бу туп.  

Нинди? соравын аңларга, дөрес җавап бирергә өйрәтү.  

-Туп нинди? – Кечкенә.  

-Машина нинди? – Матур. 

Әйбернең билгесен ачыклау максаты белән куела торган сорауларны аңларга һәм 

сөйләмдә җавап кайтарырга өйрәтү. (Зур, матур, кечкенә, чиста, әйбәт, пычрак, тәмле).  

-Бу нәрсә? – Бу туп.  

-Туп нинди? – Туп пычрак (зур, матур, кечкенә, чиста, әйбәт). 

Тәрбияче әйткән сүзләрне, кыска фразаларны балаларның кабатлап әйтә белүләренә 

ирешү өстендә эшләү. Аларның өлкәннәр кушкан катлаулы булмаган биремнәрне аңлап, 

үти белүләренә ирешү (мә, бир, утыр, аша, эч, уйна, ю, ал).  

-Мә, куян. – Бир куян. 

Тәрбияче әйткән билге буенча предметны табу, күрсәтә белергә өйрәтү.  

Зур машина ал. Тәмле алма бир. 

Үз исемен дөрес әйтә, исәнләшә, саубуллаша белергә өйрәтү, сүзләрне дөрес, урынлы 

куллану.  

Исәнме. – Исәнмесез. Сау бул. – Сау булыгыз. Мин кыз. - Мин Оля. Мин малай - Мин Коля. 

Таныш предметларның исемнәрен ныгыту, куелган сорауга раслаучы, инкарь итүче 

сүзләрне (әйе, юк) дөрес кулланырга өйрәтү  

Син Коля? – Әйе.  

Син кыз? – Юк, мин малай. 

Мин, син алмашлыкларын аңларга һәм урынлы кулланырга өйрәтү. 

Син кем? – Мин Коля. 

Кечкенә күләмле шигырьләр, җырлар өйрәтү. 

 

Зурлар төркеме (5-6 яшь) 

“Уйный – уйный үсәбез” проекты 

Лексик минимум – якынча 45 сүз. 

“Уйный-уйный үсәбез” проекты темалары (“Гаилә”, “Ашамлыклар”, “Уенчыклар”,  

“Саннар” , “Яшелчәләр”,  “Савыт-саба”, “Киемнәр”, “Шәхси гигиена”, “Өй җиһазлары”, 

“Бәйрәмнәр”) буенча бирелгән лексиканы төрле эшчәнлектә (уен, аралашу, музыка, 

хезмәт, хәрәкәт) ишетеп аңлап куллана белергә өйрәтү, сөйләм күнекмәләрен булдыру. 



Яңа сүзләр хисабына баланың сөйләмен баету, тулыландыру. (Кишер, суган, бәрәңге, 

кыяр, кәбестә, аш, ботка, кашык, тәлинкә,чынаяк, күлмәк, чалбар, бит, кул, өстәл 

урындык, карават, баллы, ничә, нинди, алты, җиде, сигез, тугыз, ун, кызыл, сары, яшел, 

зәңгәр, нәрсә кирәк, юа, ки, сал, йокла, хәерле көн, яратам, бар). 

Санау күнекмәләрен ныгыту, сөйләмдә камилләштерү.  

Нәрсә кирәк? Нинди? Ничә? соравын аңлап, мөстәкыйль рәвештә сорау куя һәм дөрес 

җавап бирә белергә өйрәтү. 

Раслаучы һәм инкарь итүче сүзләрне  ныгыту, урынлы куллану.  (Әйе, юк)   

Исем + сыйфат конструкциясен сөйләмдә активлаштыру.  

- Бу кызыл тәлинкә. 

“Минем өем” проекты буенча өйрәнелгән боерык фигыльләрне ныгыту (аша, эч, утыр, ю, 

уйна, йокла), яңа боерык фигыльләрне (ки, сал) сөйләмдә аңлап дөрес куллана белергә 

өйрәтү, активлаштыру. 

Алган белемнәрен, сөйләм күнекмәләрен үстерешле диалогларда, уеннарда, ситуатив 

күнегүләрдә камилләштерү.  

 

Мәктәпкә әзерлек төркеме (6-7 яшь) 
“Без инде хәзер зурлар – мәктәпкә илтә юллар”проекты 

Лексик минимум – якынча 60 сүз. 

“Без инде хәзер зурлар – мәктәпкә илтә юллар” проекты темалары  ( “Гаилә”, 

“Ашамлыклар”, “Уенчыклар”,  “Саннар” , “Яшелчәләр”,  “Савыт-саба”, “Киемнәр”, 

“Шәхси гигиена”, “Өй җиһазлары”, “Бәйрәмнәр”, “Танышу”, “Тату гаилә”, “Дусларны 

сыйлыйбыз”, “Кунак килде”, “Кафега барабыз”, “Күңелле уеннар”, “Без циркта”, “Безнең 

дуслар”, “Чана шуабыз”, “Без биибез”, “Күңелле сәяхәт”, “Мәктәп”, “Без әкият яратабыз”) 

буенча бирелгән лексиканы төрле эшчәнлектә (танып – белү, уен, аралашу, музыка, 

хезмәт, хәрәкәт) ишетеп аңлап куллана белергә өйрәтү, сөйләм күнекмәләрен булдыру. 

 Яңа сүзләр хисабына баланың сөйләмен баету, тулыландыру: син кем, хәерле көн, 

тычкан, бу кем, бу нәрсә, нишли, йоклый, утыра, ашый, эчә, нишлисең, ашыйм, эчәм, 

уйный, уйныйм, утырам, барам, кая барасың, син нишлисең, сикер-сикерәм, сикерә, 

йөгерә, төлке, йөгер-йөгерәм, чәк-чәк, өчпочмак, яшь, бүре, керпе, тавык, әтәч, үрдәк, 

чана, шуа, шуам, бие, бии, биим, ак, кара, җырла-җырлыйм, зур рәхмәт, китап укый, 

рәсем ясыйм, укыйм, дәфтәр. 

Бу кем? Бу нәрсә? Нәрсә кирәк? Нинди? Ничә? Нишли? Син нишлисең? Кая барасың? 

соравын аңлап, мөстәкыйль рәвештә сорау куя һәм дөрес җавап бирә белергә өйрәтү. 

Алган белемнәрен, сөйләм күнекмәләрен үстерешле диалогларда, уеннарда, ситуатив 

күнегүләрдә камилләштерү. Монологик сөйләмне үстерү. 
 


